
Illum, 16 ta’ Gunju 2021

I1-Qorti,

Rat illi I-imputat JOSEPH INCORVAJA ta’ 60 sena tressaq quddiemha akkuzat talli
bejn Jannar u Awwissu tas-sena 2020 gewwa l|-Land Registration Agency, Triq il-
Punent il-Belt Valletta u f’dawn il-Gzejjer, b’diversi atti maghmulin fi Zmien
differenti, izda 1i jikstru I-istess disposizzjoni tal-Ligi u 1li gew maghmulin

b’rizoluzzjoni wahda:-

1. Approprja ruhu, billi dawwar bi profit ghalih jew ghal persuna ohra, is-
somma ta’ aktar minn hames mitt euro (€500) izda mhux aktar minn
hamest elef euro (€5,000) taht titolu illi jgib mieghu I-obbligu tar-radd

tal-haga jew li jsir uzu minnha specifikat, liema somma giet fdata lilu



minhabba l-professjoni industrija, kummer¢, kariga, jew servizz tieghu,
ghad-dannu tal-agenzija Land Registry u ghall-Gvern ta’ Malta u dan bi
ksur tal-artikoli 293, 294, 310 (1)(b) tal-Kap 9 tal-Ligijiet ta’ Malta.

2. Aktar talli, fl-istess dati, lokalitajiet u ¢irkostanzi bhala uffi¢jal jew
impjegat pubbliku illi, ghal xi vantagg privat tieghu jew ghall-beneficcju
ta’ xi1 persuna jew entita’ ohra, jaghmel uzu hazin minn flejjes tal-Gvern
jew tal-privat, karti ta’ kreditu jew dokumenti, titoli, atti jew hwejjeg
mobbli, illi jkunu gew fdati lilu minhabba I-kariga jew impieg tieghu,
jew jisraghom u dan bi ksur tal-artikolu 127 tal-Kap 9 tal-Ligijiet ta’
Malta.

3. Aktar talli, fl-istess dati, lokalitajiet u ¢irkostanzi bhala uffi¢jal jew
impjegat pubbliku illi kiteb atti 1i jidhlu fid-dmirijiet tal-kariga tieghu,
biddel bil-gerg is-sustanza jew i¢-¢irkostanzi taghhom, sew billi nizzel
pattijiet diversi minn dawk li jkunu gew iddettati jew maghmula mill-
partijiet, kemm billi jiddikjara bhala veri fatti foloz, jew bhala fatti
maghrufa dawk li ma jkunux dan bi ksur tal-artikolu 180 tal-Kap 9 tal-
Ligijiet ta’ Malta.

[1-Qorti giet ukoll gentilment mitluba sabiex f’kaz ta’ sejbien ta’ htija
tikkundanna lill-akkuzata ghal hlas ta’ spejjes li jkollhom x’jagsmu mal-
hatra ta’ esperti jew periti fil-proceduri hekk kif ikkontemplat fl-
Artikolu 533 tal-Kapitlu 9 tal-Ligijiet ta’ Malta.

Rat illi fis-seduta tal-10 ta’ Gunju 2021, I-Ufficjal Prosekutur grat u kkonfermat I-

akkuzi bil-gurament;

Semghet lill-imputat waqt I-ezami iwiegeb li huwa hati tal-akkuzi kollha migjuba
kontrih;



Rat illi wissiet lill-imputat bl-iktar mod solenni dwar il-konsegwenzi legali tal-
ammissjoni tieghu, spjegat I-imputazzjonijiet li jinsab mixli bihom u ssospendiet
fattwalment is-seduta biex taghti zmien lill-imputat biex jahseb sew dwar din id-

dikjarazzjoni ta’ htija u sabiex jerga’ jikkonsulta mad-difensur tieghu;

Semghet lill-imputat wara ftit tal-hin jikkonferma l-ammissjoni tal-htija tieghu anke
wara illi nghata zmien biex jirrikonsidra din id-dikjarazzjoni ta’ htija u sabiex jerga’
jikkonsulta mad-difensur tieghu, kif ukoll wara li I-Qorti spjegatlu I-pieni erogabbli

ghall-akkuzi li jinsab mixli bihom;

Rat I-atti kollha tal-proc¢eduri;

Semghet is-sottomissjonijiet tal-partijiet dwar il-piena u semghet ukoll lill-istess
partijiet jiddikjaraw illi ghall-fini tal-ewwel akkuza, is-somma approprjata
indebitament mill-imputat hija ta’ elfejn seba’ mija u sebgha u tletin Euro (€2,737),
liema somma I-imputat diga’ raddha lura fl-intier taghha lil-Land Registration

Agency.

Rat illi I-kawza kienet differita ghal-lum biex tinghata s-sentenza.

Ikkunsidrat;

In vista tal-ammissjoni li giet registrata mill-imputat, liema ammissjoni del resto saret
volontarjament u fil-presenza tal-Avukat difensur tieghu u bl-osservanza tad-
dispozizzjonijiet tal-Artikolu 392A(1) tal-Kodici Kriminali, il-Qorti tgis li |-
Imputazzjonijiet migjuba fil-konfront tal-imputat gew debitament ippruvati u b’hekk I-

imputat ghandu jinsab hati tar-reati li gie mixli bihom.

Ghall-fini tal-piena li ghandha tigi erogata mill-Qorti fuq dikjarazzjoni ta’ htija tal-
imputat, il-Qorti hadet diversi fatturi in konsiderazzjoni, fosthom in-natura serja tar-

reati, liema serjeta’ hija aggravata bil-fatt illi I-imputat ikkommetta r-reati fil-kariga



tieghu bhala ufficjal jew impjegat pubbliku. L-imputat ammetta I-htija tieghu ghat-
tliet reati addebitati lilu fi¢-Citazzjoni, liema reati huma dawk ta’ approprjazzjoni bla
jedd, bi¢-c¢irkostanzi aggravanti mahsubin fl-Artikolu 294 u I-Artikolu 310(1)(b) tal-
Kap. 9, serg jew uzu hazin minn flejjes jew hwejjeg mobbli fdati lilu minhabba I-
kariga pubblika tieghu taht 1-Artikolu 127 tal-Kap. 9 u tibdil b’gerq f’atti maghmul
minn uffi¢jal pubbliku. Hu ovvju ghall-Qorti illi bejn ir-reati addebitati fl-ewwel
zewg imputazzjonijiet, tezisti konkorrenza formali stante illi |-att tal-approprjazzjoni
indebita tal-flus mill-imputat ta lok ghall-ksur ta’ zewg dispozizzjonijiet differenti tal-
ligi u ghalhekk, ghandha tinghata l-piena biss ghar-reat I-iktar gravi li f’dan il-kaz hu
r-reat taht I-Artikolu 127 tal-Kap. 9 li jgorr piena f’kaz ta’ htija ta’ prigunerija minn

sentejn sa sitt snin u interdizzjoni generali perpetwa®.

[1-Qorti fehmet ukoll, abbazi ta’ dak li gie sottomess mill-partijiet, illi I-uzu hazin tal-
flejjes li gew fdati lill-imputat, liema uzu hazin jikkostitwixxi I-element kostituttiv
materjali taz-zewg reati li gew addebitati lilu fl-ewwel u t-tieni imputazzjoni, sar
permezz tal-kommissjoni tar-reat addebitat lill-imputat fit-tielet imputazzjoni. Ghall-
Qorti, dan ifisser illi jsibu applikazzjoni fir-rigward, id-dispozizzjonijiet tal-Artikolu
17(h) tal-Kap. 9 li jipprovdi li “meta zewg reati jew izjed, li flimkien ma jaghmlux
delitt ikkwalifikat, iservu bhala mezz biex isir reat iehor, sew ikkwalifikat jew
semplici, ghandha tinghata |-piena ghar-reat I-iktar gravi . Kif diga’ gie stabbilit, ir-
reat |-iktar gravi huwa dak taht 1-Artikolu 127 tal-Kap. 9 u ghalhekk tqis illi 1-imputat
ghandu jinghata l-piena mahsuba ghar-reat ta’ serq ossia uzu hazin minn impjegat jew

uffi¢jal pubbliku ta’ flejjes tal-Gvern.

[1-Qorti kkunsidrat ukoll il-fedina penali netta tal-imputat li f’ghomru u fl-eta’ ta’
wiehed u sittin (61) sena gatt ma nstab hati li kkommetta reat kriminali. Ikkunsidrat
ukoll li kif gie sottomess mid-difiza, I-imputat effettivament irrikonoxxa li huwa
zbalja meta kkommetta dawn ir-reati, tant illi huwa stabbilit li huwa hallas lura lil-

Land Registration Agency is-somma intiera li giet approprjata minnu bla jedd. Fil-

1 Ghalkemm b’applikazzjoni tad-dispozizzjonijiet tal-Artikolu 310(1)(b) tal-Kap. 9, il-piena ghar-reat taht I-
Artikolu 294 ma tistax tinghata fil-minimum taghha, din il-piena hija inqas minn dik stabbilita ghar-reat taht I-
Artikolu 127 tal-Kap. 9.



gies ta’ dawn i¢-cirkostanzi kollha, il-Qorti hi tal-fehma illi piena karcerarja effettiva
m’hijiex misthoqqga u jkun ferm iktar xieraq li jigu applikati d-dispozizzjonijiet tal-
Artikolu 28A tal-Kap. 9 halli l-imputat ikollu I-mannara fuq rasu u jevita I-

kommissjoni ta’ reati ohrajn.

Decide

Ghal dawn il-motivi, wara li rat I-Artikoli 17, 18, 20, 127, 180, 293, 294 u
310(1)(b) tal-Kapitolu 9 tal-Ligijiet ta’> Malta, fug ammissjoni I-Qorti ssib lil
JOSEPH INCORVAJA hati I-imputazzjonijiet kollha migjuba kontrih u
tikkundannah sentejn prigunerija izda bl-applikazzjoni tal-Artikolu 28A tal-
Kapitolu 9 tal-Ligijiet ta’ Malta, tordna illi din is-sentenza ma tidholx fis-sehh
hlief jekk, matul il-perijodu ta’ erba’ snin mil-lum, il-hati jikkommetti reat iehor

li ghalih hemm piena ta’ prigunerija.

Ghall-fini tal-Artikolu 10 u I-Artikolu 127 tal-Kapitolu 9 tal-Ligijiet ta’ Malta,
tikkundanna lill-hati ukoll ghall-interdizzjoni generali perpetwa u tordna illi s-
sentenza tigi notifikata lir-Registratur tal-Qorti sabiex jiehu hsieb li jaghmel id-

debita pubblikazzjoni fil-Gazzetta tal-Gvern.

Ai termini tal-Artikolu 28A(4) tal-Kapitolu 9 tal-Ligijiet ta’ Malta, il-Qorti
spjegat lill-imputat, fi kliem car u li jinftiehem, ir-responsabbiltajiet tieghu taht
I-Artikolu 28B jekk huwa jikkommetti, matul il-perjodu operattiv, reat li ghalih

hemm piena ta’ prigunerija.

Ti¢had it-talba tal-Prosekuzzjoni taht 1-Artikolu 533 tal-Kapitolu 9 tal-Ligijiet
ta’ Malta stante illi ma jirrizultax li gew mahturin esperti jew periti fil-proceduri

jew fil-proces-verbal tal-inkjesta.



I1-Qorti gieghda tordna li l-atti tal-proc¢eduri kif ukoll kopja ta’ din is-sentenza,

jigu mibghuta lill-Avukat Generali fi zmien sitt ijiem tax-xoghol a tenur tal-
Artikolu 392A(2) tal-Kapitolu 9.

DR. RACHEL MONTEBELLO
MAGISTRAT.



